
Wiehed wiret statwa zghira tal-Madonna maghmula minn metall iswed. Fil-fehma tieghu din
ma kinitx ta’ valur u ghalhekk mhux biss kienet mitluga, imma kien ihalli lit-tfal jilaghbu
biha. Gara li darba lemahha habib tieghu li kellu xehta artistika. Dan intebah li ma kinitx
statwa ordinarja u tah parir biex jehodha ghar-restawr. Billi ghal sidha l-istatwa kienet
imbarazz, dan tahielu. Meta beda jnaddafha, ir-restawratur sab li taht id-diversi passati ta’
zebgha sewda li kellha, kien hemm statwa tad-deheb. Meta sar jaf b’dan, sidha rrealizza
kemm kien iblah meta ma apprezzahiex bizzejjed — intebah li kellu tezor imma qatt ma
ghozzu!

Jien ghandi x’jghidli li ghal hafna nies 1-Ewkaristija gralha bhalma kien gara lil dik l-istatwa
tal-Madonna mizbugha bl-iswed. Hafna drabi I-Ispeci Ewkaristici, il-hobz u l-inbid, geghdin
jghattu lis-sensi taghna t-tezor kbir li hemm fl-Ewkaristija. Bhalma z-zebgha s-sewda kienet
ged tostor id-deheb, hekk I-elementi tal-hobz u 1-inbid qeghdin jghattulna I-prezenza vera ta’
Gesl Kristu, 1-Iben ta’ Alla li sar bniedem biex bl-ghotja tieghu nnifsu jifdina.

Bhalma dak is-sid ma kienx jaf bil-valur tal-istatwa mizbugha, u ghaldagstant ma kienx jiehu
hsiebha u kien jaghtiha f’idejn kulhadd biex jilghab biha, xi kultant nissuspetta 1i billi ahna
ma napprezzawx l-Ewkaristija, naslu biex inbattluha mit-tifsira propja taghha u “nilaghbu”
biha; anzi, jista’ jkun hawn min ukoll jabbandunaha. Dan gieghed nghidu ghal kulhadd, jien
inkluz. Fil-fatt hemm diversi fatturi li jaslu biex inisslu fija d-dubju dwar kemm verament
nemmnu fil-prezenza ta’ Gesu fl-EwKkaristija.

Min jittraskura 1-EwKkaristija, jitlef il-kuntatt ma’ Gesu. In-numru ta’ dawk li jiehdu sehem
fil-Quddies ta’ kuljum gieghed dejjem jonqos. Jekk naqas is-sehem fil-Quddiesa, nagas ukoll
it-tqarbin. Kieku llum f’dan il-Katidral offrewlna l-possibbilta li jkollna udjenza mal-Papa
Frangisku, zgur li kien ikun hawn folla wisq akbar. Imma llum hawn ma ghandniex lill-Papa,
imma lil Alla nnifsu! Meta I-fidi fl-Ewkaristija hija dghajfa, la nghozzu t-Tqarbin u lanqgas I-
Adorazzjoni Ewkaristika. Nemmen li fil-konfront tal-Ewkaristija mhux bizzejjed li nuru r-
rispett — dak huwa mehtieg bejnietna 1-bnedmin —, imma rridu nidhlu quddiem Alla
b’atteggjament ta’ adoraturi. Imma llum kemm ahna mharrgin biex naghmlu din l-esperjenza
ta’ talb?

Xi drabi meta nkun ghaddej f’purcissjoni bl-Ewkaristija qalbi tinghafas, ghax ikun hemm
bosta mill-Insara taghna li ma jaghtux kas. Jien konvint li xi whud aktar lesti li juru interess
fl-isfilata tal-maskri grotteski u tal-karrijiet tal-Karnival (xi drabi anki b’libsa religjuza!) milli
f’Gest Ewkaristija. Zgur li mhux il-kaz li naghmel gudizzju fuq dawn in-nies; imma mgiba
bhal din tghidilna li ghandna min ma jafx x’inhi I-Ewkaristija. Jien nistaqsi x’tip ta’ katekezi
geghdin naghtu lit-tfal taghna!

Fit-tabernaklu fil-knejjes taghna ma hemmx relikwarju jew statwa tal-gibs biex tfakkarna
f’Gesll, izda hemm Gest, veru Alla u veru bniedem, “dak li s-sema u l-art ma jesghuhx”
(2Kron.2,5). Issa nosserva li meta nidhlu fil-knisja, il-kotra jiccaftru bilgieghda. Donnu
mhumiex ftit dawk 1i jbatu bl-ugigh fl-irkopptejn, ghax ma tantx nara persuni



gharkopptejhom jew jaghmlu reverenza. Nammetti li hemm min ma jiflahx jinzel
gharkopptejh... imma kulhadd ma jiflahx? Kieku xi hadd ta’ twemmin differenti minn
taghna kellu josservana fil-knisja, nahseb li f’hafna kazi jasal ghall-konkluzjoni li ahna ma
naghzlux bejn l-awla liturgika u s-sala tat-teatru. Ladarba qieghed nitkellem dwar l-awla
liturgika, nixtieq hafna li fil-knejjes taghna nuru aktar rispett lejn is-sagru. Il-knisja hija post
gaddis — hija 1-ghamara ta’ Alla fostna — u ghalhekk ma nistax nifthem kif malli tintemm il-
Quddiesa, il-knisja tinbidel fi pjazza. Hadna wisq kunfidenza ma’ Alla. Kemm nixtieq li
nirkupraw is-sens tas-sagru u li bl-atteggjamenti esterni taghna, naghtu xhieda ta’ dak li
nemmnu fih - bhal fil-kaz tar-reverenza jew li ninzlu gharkopptejna quddiem l-Ewkaristija,
is-skiet reverenzjali fil-knisja etc.

Dan l-ahhar kappillan qalli li fl-okkazjoni tal-Ewwel Tqarbina, huwa kien gieghed iqarben u
habta u sabta jsib quddiemu biex jitqarben genitur li kulhadd jaf li qed jghix f’relazzjoni barra
miz-zwieg. Bil-hasda I-kappillan ma kienx cert jekk ghandux iqarbnu jew le. F’dawk il-ftit
sekondi, il-genitur b’vuci gholja sahaq li ghandu jitgarben u hedded lill-kappillan li jekk
jirrifjutalu 1-Ewkaristija, huwa jaghmel xenata. Allura wasalna f’sitwazzjoni fejn “nuzaw” 1-
Ewkaristija biex bhal spec¢i naghmlu statement pubbliku? Dan ifisser li m’ahniex kapaci
naghzlu bejn I-Ewkaristija u ikel iehor, ifisser li ghal xi whud 1-Ewkaristija hija ritwal socjali
u mhux is-sagrific¢ju ta’ Kristu. Naturalment mhux il-koppji irregolari biss ghandhom
diffikulta biex jersqu lejn l-Ewkaristija, imma hemm atteggjamenti ohra, forsi mhux
dagshekk evidenti, li llum ghalagna ghajnejna ghalihom u minkejja kollox niehdu I-
Ewkaristija b’mod legger.

Billi qeghdin fis-Sena tal-Fidi, nitolbu lill-Mulej jghinna nikbru fil-fidi fl-
Ewkaristija. Ftit ilu tkellimt ma’ zaghzugh. Nistgarr maghkom li I-mod kif dan tkellem dwar
Gesu u l-ghaqda tieghu mal-Ewkaristija tellaghli gismi xewk xewk! Il-fidi tieghu fil-
prezenza ta’ Gestl haj hija straordinarja! Personalment ma nahsibx li ghandna bzonn naghmlu
hwejjeg kbar biex nevangelizzaw; imma kieku ahna lkoll naghmlu pass ’il quddiem biex nuru
li nemmnu li bl-Ewkaristija f’idejna ahna ghandna lil Gesu f’idejna — lil dak li Alla 1-Missier
“ghazilna fih, sa minn gabel il-holgien tad-dinja, biex inkunu gaddisa u bla tebgha quddiemu
fl-imhabba ... (u li) fih ahna ghandna I-fidwa bid-demm tieghu, il-mahfra tad-dnubiet, skont
il-ghama tal-grazzja tieghu” (Ef. 1.4,7) -, kieku tassew naslu biex nikkonvertu lis-socjeta
taghna.

Dan il-kliem ma japplikax ghal-lajc¢i biss, imma anki ghalina s-sacerdoti. Xi xhur ilu,
persuna qaltli 1i hi kapaci tghid min minna s-sacerdoti jemmen jew le fl-Ewkaristija: mill-
mod kif ji¢celebra 1-Konsagrazzjoni tal-hobz u l-inbid u kif jaghti 1-Barka Sagramentali. Jien
hawnhekk ghalaqt fommi, ghax din il-persuna ged tghid sewwa. Ghalhekk dak li ghidt aktar
’il fuq jghodd ukoll ghalina s-sacerdoti. Jista’ jkun li I-fidi tal-poplu ta’ Alla fl-Ewkaristija
hija dghajfa ghaliex il-fidi taghna s-sacerdoti mhix imhegga bizzejjed.

Nawguralkom li din il-festa tal-Corpus Domini taghtina imbuttatura anki zghira fil-fidi
taghna fl-Ewkaristija, I-ikbar tezor li ghandha 1-Knisja.



